Small Group Discussion Guide
Para sa tibuok semana, April 30-May 6, 2023
“ANG WALA MAILHI NGA GIILA SA DIOS”
- - - - - - - - - - - - - - -
ALANG SA PAGSUGOD
Ngadto sa facilitator: Gamita kini nga seksyon sa pagpaila sa hilisgutan. Kon mahimo, paghatag ug mubo nga recap sa sermon.
Pagpaambit og usa ka halandumon nga punto, usa ka espirituhanon nga leksyon, usa ka personal nga aplikasyon, usa ka pangutana, o usa ka butang nga nakahagit kanimo gikan sa wali sa miaging Domingo.
Kon mag-hire kag tawo alang sa usa ka taas nga posisyon, unsa man nga skill nga dapat anaa gayod sa maong tawo?
DISCUSSION SA GRUPO
Basaha: 1 Samuel 16:1-13
1. Niini nga tudling, gisultihan sa Dios si Samuel nga dili maghukom pinasikad sa panggawas nga panagway, kondili tan-awon ang kasingkasing. Sa unsang paagi ang unang reaksiyon ni Samuel ngadto sa kamagulangang anak nga lalaki ni Jesse, si Eliab, nagsalamin sa kasagarang mga bias o pagpihig nga lagmit atong nabatonan? Sa unsang mga paagi nga atong magamit ang leksyon sa “ang tawo motan-aw sa panggawas nga panagway, apan ang Ginoo motan-aw sa kasingkasing” sa atong inadlaw-adlaw nga kinabuhi ug pakig-uban sa uban?
2. Sa dihang si David gidihogan, siya usa pa ka batan-ong magbalantay sa karnero. Sa unsa nga paagi kini nga istorya makadasig kanato sa pagsalig sa plano sa Dios alang sa atong kinabuhi, bisan kon kita mobati nga dili kuwalipikado o andam alang sa unsay iyang giandam alang kanato?
3. Si Samuel nagpanuko sa pagdihog kang David tungod kay nahadlok siya sa mga sangpotanan kon mahibaloan ni Saul. Unsa nga mga kahadlok o kabalaka ang anaa kanato kon bahin sa pagsunod sa plano sa Dios alang sa atong mga kinabuhi, ug unsaon nato pagbuntog kini?
4. Ang pagdihog ni David usa ka pribado nga panghitabo, nga nahibaloan lamang ni Samuel ug sa pamilya ni David. Sa unsang paagi kita makakaplag ug kalipay sa pag-alagad sa Diyos bisan pag ang atong buluhaton dili mamatikdan o dili mahatagan ug bili gikan sa uban?
5. Ang tudling nagpakita nga bisan pag si David gidihogan ingong umaabot nga hari, dili dayon siya mahimong hari hangtod sa 10-15 ka tuig sa ulahi. Unsay atong makat-onan gikan sa yugto sa paghulat ni David, ug sa unsang paagi kita makakat-on sa pagsalig sa panahon sa Diyos sa atong kaugalingong kinabuhi?
6. Unsang mga hiyas sa imong hunahuna ang gihatagan ug bili sa Diyos sa usa ka lider, ug sa unsang paagi kini nga mga hiyas itandi sa unsay gihatagan ug bili sa katilingban sa mga lider karon? Unsaon nato paggamit ang mensahe niini nga tudling sa atong kaugalingong mga tahas sa pagpangulo, sa atong mga pamilya, komunidad, eskwelahan, o trabahoan?

SUNOD NGA MGA LAKANG
Ang Dios nakamatikod sa mga wala namatikdan, ug naghatag ug bili sa wala hatagi ug bili.
· Bisan pa ug wala ako masayod sa umaabot ang Dios nasayod ug nag-una, busa mosalig gayod ako Kaniya.
· Maningakamot ako nga makabaton ug panlantaw nga sama sa Dios nga nagtan-aw sa wala makita sa panggawas nga panagway.
· Akong i-base ang akong identity sa kamatuoran nga ang Dios nakaila nako ug ang akong bili sa iyang panlantaw, dili sa panlantaw sa kalibotan.

Ayaw kalimot sa:

· Pag-agi sa mga debosyonal kada adlaw niining semanaha.

· Pagbaton ug regular nga adlaw-adlaw nga oras sa pag-ampo ug pagbasa sa Pulong sa Diyos.

ALANG SA PAGTAPOS
Tapusa ang sesyon pinaagi sa paggahin og panahon sa pag-ampo alang sa usag usa. Ikonsiderar ang mosunod samtang mag-ampo ka:
· Pag-ampo nga makabaton ug kasingkasing nga nagsalig sa pagka-soberano sa Dios ug sa kalipay sa kasayuran nga siya nahigugma kanimo ug ikaw bililhon alang kaniya.

· Pag-ampo alang sa mga relasyon nga motubo uban sa ubang mga sumusunod  ni Kristo, nga kamo magdasig ug mag-atiman sa usag usa.

· Pag-ampo alang sa imong wala pa naluwas nga pamilya, mga higala, ug mga minahal.

· Pag-ampo alang sa proteksyon, probisyon, pag-ayo ug kahupayan alang sa tanan nga nag-antus sa pisikal, emosyonal, mental ug espirituhanong kasakit.

